
Туризм-экономика саласы 
ретінде



Туризм əлемдік экономикада басты рөлдің бірін атқарады. Туристік Ұйымның (ДТҰ) деректері 
бойынша ол əлемдегі жалпы ұлттық өнімнің оннан бір бөлігін, халықаралық инвестицияның 11 
пайыздан астамын, əлемдік өндірістің əрбір 9-шы жұмыс орнын қамтамасыз етеді.
Туризмнің қазіргі индустриясы табысы жоғары жəне серпінді дамып келе жатқан қызмет 
көрсетулердің халықаралық сауда сегменттерінің бірі болып табылады. 1999 жылы халықаралық 
туризмнің үлесі экспортқа шығарылатын дүние жүзілік табыстың 8 пайызын, қызмет көрсету 
секторы экспортының 37 пайызын құрады. Туризмнен түскен табыс мұнай, мұнай өнімдері жəне 
автомобиль экспортының табысынан кейін тұрақты үшінші орында келеді. Мұндай оң үрдіс жаңа 
мыңжылдықтың бас кезінде де сақталады деп күтілуде. Əлемдік туристік рыноктың дəстүрлі 
аудандары өзінің рекреациялық сыйымдылығының шегіне іс жүзінде жеткендіктен, туризмнің өсуі 
туристер баратын жаңа аумақтар есебінен басым дамитын болады. Осыған байланысты, 
Қазақстанның əлемдік туристік рынокта өзінің лайықты орнын табуға бірегей мүмкіндігі бар.
Қазіргі туризм еңбекшілердің жыл сайынғы ақылы еңбек демалысына шығуымен байланысты 
болды, мұның өзі адамның демалуға жəне бос уақытын өткізуге негізгі құқығын тану болып 
табылады. Ол жеке адамды, адамдар жəне халықтар арасындағы өзара түсіністікті дамытудың 
факторына айналды.
ДТҰ, туризм жөніндегі мамандандырылған халықаралық ұйымдардың зерттеулерінің талдауына, 
сондай-ақ мемлекеттердің туризмді дамыту саясатына сəйкес, туризм мемлекеттің əлеуметтік, 
мəдени жəне экономикалық өміріне тікелей ықпал ететін қызмет ретінде түсініледі.
Қазіргі туризм — бұл əлемдік экономиканың қүлдырауды білмейтін саласы. Мамандардың есебі 
бойынша, орташа есеппен, бір шетелдік туристің беретін табысын алу үшін оған барабар, шамамен 9 
тонна тас көмір немесе 15 тонна мұнай немесе 2 тонна жоғары сортты бидайды əлемдік рынокқа 
шығару керек. Бұл ретте, шикізат сату елдің энергия көздерін азайтады, ал туристік өндіріс 
таусылмайтын ресурстармен жұмыс істейді. Шетелдік экономистердің есебі бойынша, 100 мың 
турист қалада орташа есеппен екі сағат болған кезде кемінде 350 мың доллар немесе адам басына бір 
сағатта 17,5 доллар жұмсайды. Сейтіп, шикізат сату өзіндік экономикалық тығырыққа тірелу болса, ал 
туризмді дамыту — ұзақ мерзімді, экономикалық тиімді болашақ.



Туризм жалпы алғанда, мемлекеттің экономикасына үш оң нəтиже береді:
1 Шетел валютасының құйылуын қамтамасыз етеді жəне төлем теңгерімі мен жиынтық экспорт сияқты 
экономикалық көрсеткіштерге оң ықпал жасайды.
2. Халықтың жұмыспен қамтылуын көбейтуге көмектеседі. ДТҰ мен Дүниежүзілік туризм жəне саяхат 
кеңесінің бағалауы бойынша туризм өндірісінде құрылатын əрбір жұмыс орнына басқа салаларда пайда 
болатын 5-тен 9-ға дейін жұмыс орны келеді екен. Туризм тура немесе жанама түрде экономиканың 32 
саласының дамуына ықпал жасайды.
3  Елдің инфрақұрылымын дамытуға жəрдемдеседі.
Туризм елдің тұтас аудандарының экономикасына белсенді əсер етеді. Туризм саласындағы шаруашылық 
жүргізуші субъектілердің құрылуы жəне жұмыс істеуі жол көлігін, сауданы, коммуналдық-тұрмыстық, мəдени, 
медициналық қызмет көрсетуді дамытумен тығыз байланысты. Сөйтіп, туризм индустриясы басқа 
экономикалық секторлардың көпшілігімен салыстырғанда, неғұрлым пəрменді мультипликаторлық 
тиімділікке ие.
Туризм жеке жəне ұжымдық жетілдіру құралы ретінде жоспарлануы жəне тəжірибеде іске асырылуы тиіс 
демалыспен, бос уақытты өткізумен, спортпен, мəдениетпен жəне табиғатпен тікелей араласуға байланысты 
қызмет. Мұндай жағдайда, ол өз бетімен білім алудың, толеранттықтың жəне халықтар мен олардың əр түрлі 
мəдениеттерінің арасындағы олардың өзгешеліктерін танып-білудің бірден бір факторы болып табылады.
Туризмнің жылдам жəне тұрақты өсуін, оның қоршаған ортаға, экономиканың барлық секторлары мен 
қоғамның əл-ауқатына күшті əсерін назарға ала отырып, Үкімет Қазақстанның ұзақ мерзімдік даму 
бағдарламасында туристік саланы басымдық ретінде белгіледі. Осыған орай  туризм саласында тұтас 
мемлекеттік саясатты қалыптастыруды, Қазақстанда қазіргі заманғы бəсекеге қабілетті туризм 
индустриясының құқықтық, ұйымдастырушылық жəне экономикалық негіздерін қалыптастыруды көздейді.
Бұл  ретте біз экономиканың дамып келе  жатқан саласының  объектілері  мен  субъектілеріне  тоқталып  
қарастырайық.
Туристік қызмет субъектілеріне біз  келесілерді жатқызамыз:
1) туристік операторлар (туроператорлар);
2) туристік агенттер (турагенттер);
3) гидтер (гид-аудармашылар), туризм нұсқаушылары, экскурсоводтар;
4) туристер жəне олардың бірлестіктері;
5) экскурсанттар;
6) туристік қызмет саласындағы өзге де бірлестіктер;
7) туристік қызмет саласындағы қоғамдық қатынастарды реттейтін мемлекеттік органдар жатады.



Ал туристік қызмет объектілері дегеніміз — табиғи объектіпер жəне табиғи-климаттық аймақтар, 
көрікті орындар, тарихи жəне əлеуметтік-мəдени көрсету объектілері жəне саяхат кезінде 
туристердің қажеттерін қанағаттандыра алатын өзге де объектілер.
Атаулы субъектілер  мен объектілер  туристік  индустрияда  қамтылған. Туристік индустрия — 
туристерді орналастыру құралдарының, көліктің, қоғамдық тамақтандыру объектілерінің, ойын-
сауық объектілері мен құралдарының, танымдық, сауықтыру, іскерлік, спорттық жəне өзге де 
мақсаттағы объектілердің, туристік қызметті жүзеге асыратын ұйымдардың, сондай-ақ 
экскурсиялық қызмет жəне гидтер (гид-аудармашылар) қызметін көрсететін ұйымдардың 
жиынтығы.  Соынмен  қатар біз туристік индустриядағы қызмет көрсету түрлеріне тоқтала кетуіміз  
жөн:
1) турлар ұсыну жөніндегі қызмет көрсету;
2) тұратын орындар беру жөніндегі қызмет көрсету;
3) тамақтандыру жөніндегі қызмет көрсету;
4) ақпараттық, жарнамалық қызмет көрсету;
5) келік қызметін көрсету;
6) ойын-сауық;
7) өзге де туристік қызмет көрсетулер.
Турисік  индустрияда  міндетті  түрде  туристік  ресурстар (қорлар) қарастырылады.  Осыған орай  
Қазақстан Республикасының туристік ресурстарын сыныптау мен бағалау, олардың қорғалу режимі, 
қоршаған ортаға түсетін ауыртпалықтың жол берілетін шегін ескере отырып пайдалану мен    
туристік ресурстардың тұтастығының сақталу тəртібі, оларды қалпына келтіру жөніндегі шаралар  
арнайы  заңдарда белгіленген тəртіппен айқындалады.



   Назар аударғаныңызға рахмет!!!


